
 

Na osnovu člana 4. stav (2) Zakona o kontroli kretanja oružja i vojne opreme ("Službeni glasnik 

BiH” br. 53/09 i 22/16), te člana 61. stav (2) Zakona o upravi ("Službeni glasnik BiH", br. 32/02 

i 102/09), ministar sigurnosti, d o n o s i 

 

ODLUKU   

o Listi naoružanja i vojne opreme 

za čije je kretanje potrebno odobrenje 

 

Član 1. 

(Predmet ) 

Ovom Odlukom određuje se Lista naoružanja i vojne opreme za čije kretanje je potrebno 

odobrenje Ministarstva sigurnosti Bosne i Hercegovine, u smislu provođenja Zakona o kontroli 

kretanja oružja i vojne opreme. 

 Član 2. 

(Lista) 

U skladu sa članom 1. ove Odluke, Lista sadrži naoružanje i vojnu opremu koja se nalazi na: 

a) Zajedničkoj listi oružja i vojne opreme („Službeni glasnik BiH“ broj 06/17); 

b) Listi roba posebne namjene („Službeni glasnik BiH“ broj 25/17); 

c) Listi roba dvojne namjene („Službeni glasnik BiH“ broj 9/17). 

Član 3. 

(Izuzeće od izdavanja odobrenja) 

(1) Ministarstvo sigurnosti ne izdaje odobrenja za kretanje oružja i vojne opreme za robe iz 

člana 2. ove Odluke, ukoliko se za iste ne izdaje dozvola u skladu sa Zakonom o kontroli 

vanjskotrgovinskog prometa oružja i vojne opreme i robe posebne namjene („Službeni 

glasnik BiH“, broj 53/16) i Zakonom o kontroli vanjskotrgovinskog prometa robe dvojne 

namjene („Službeni glasnik BiH“, broj 53/16) . 

 

(2)   U slučaju kada se robe iz člana 2. tačka b), navedene u tač. PN2. do PN 2.3., koriste u 

komercijalne svrhe, na istu se primjenjuju entitetski propisi o prevozu eksplozivnih 

materija. 

Član 4. 

(Prestanak važenja ranije Odluke) 

Stupanjem na snagu ove Odluke, prestaje da važi Odluka o preuzimanju Liste naoružanja i 

vojne opreme za čije kretanje je potrebno odobrenje („Službeni glasnik BiH “ broj, 94/09 i 

82/10). 

 

Član 5 . 

(Stupanje na snagu) 

Ova Odluka stupa na snagu danom donošenja i objavit će  se u “Službenom glasniku Bosne i 

Hercegovine”. 

